GHERA NA VOLTA di (M.Ganassi)
IOM VEST CAMBIER AL MOND

PIO SVELT C’AN VA UN BINDEL

GNAN MEL CLE ARMES ROTOND

NE MIA DVINTE UN QUADREL

LE D’GIVA L’ETRA SIRA

IN CA’ CUN ME FRADEL

SE SROM EMANCIPE

MA IOM LASE INDRE QUEL

NA VOLTA GHERA L’ERA

AL MOND L’ERA TOT LE

TRA UN MAGASEIN ED GERA

E UN BAROS TOT IMPULVRE

IN GIR PER LA BURGHEDA

E GHERA UN GRAN VIA VAI

JUGHEVN A LA SCUNDROLA

E DU S’CATEVEN MAI

SOTA A LA PORTA MORTA

LA MACHINA DA SGHER

DEDRE DA N’ASA STORTA

E GHERA IOV D’ALVER

DAL MOCI D’MEDGA FRESCA

DAVANTI AL VAC SPARTIDA

E DEINTR AL SUCADEL

LA PAIA CUN LA BIDA


LA SABA I CASAGAI


UN PIAT ED CIOCABEC


CAL DONI IN CUL BUSOUN

A FER UN PO DE STEC


L’AMSORA AL CUNTRADEL


I VEC A TUMIGNER


E NA MUNTAGNA D’LANA


TOTA DA SCARDASER


GHERA NA VOLTA L’ERA


MO DESA L’AN GHE PIO’


I RAGASO D’INCO


GAN N’ETRA GIOVENTO’


GHERA NA VOLTA AL MER


AL MER CUN I TRAGHET


ADESA A NAVIGHER


I DROVEN INTERNET

T’ARCORDET GNIVN A BATER

E GHERA UN GRAN SPULVRAS

E INTORNA LA BATDORA

GHERA OM DONI E RAGAS

PO GHERA DA MUSTER

IN DLA CUNCA COI PE NUD

A VED INCOR LA MAMA

ORGOGLIOSA DI SO SUG

NA VOLTA GHERA L’ACQUA

SOL DEINTR IN DAL POS

LA MESCLA E LA RAMEINA

LE DAVANTI A L’OS

E GHERA IOV D’CALSEINA

LA CORGA COI PICIN

E DEINTER LA CANTEINA

SALAM PERSOT CUDGHIN

SO E JO PER LA CAREDA

DESCHELSA E SEINSA MAIA

NA COPA SOT I PE
PIO’ DURA D’NA TOMAIA

OPURE JO IN TESNERA

S’ANDEVA A PES COL MAN

CUN L’ARIA SCANSONEDA

DI RAGASOL D’QUENDSAN


LA GRAMLA LA PANERA


LA FAREINA DA SDASER


CAL DONI IN CUL BUSOUN

IN DAL CAMP A SPIGLER

I’AMIG E I ME FRADE

IN CARIOL JO PRI SCURTOUN

E UN SALDES CAL T’ALVEVA

LA PELA DAI GALOUN

GHERA NA VOLTA L’ERA

ADESA L’AN GHE PIO’

A T’FEV NA SERENEDA

AL TO AMOR ED GIOVENTO’

TE G’REGALEV DI FIOR

T’PRUVEV A FER AL SIOC

ADESA A FER L’AMOR

I DROVEN TOT FEIS BOOC
